
   Америка саккунĕсем

   Петĕр Ялгир | Шӳтлĕ сăвă

   Упăшкан хăй арăмне

Вырăн çинчен кăларса

Хуса яма юрамасть,

Арăмĕн çав право пур.



Вергилири почтамтра,

Тем те кирлĕ пулсан та,

Хĕрарăмпа калаçма

Арçынсен пач юрамасть.



Пенсильвани штатĕнче

Пушарниксен пушарччен

Пĕр сехет малтантарах

Шыв пăрăхне пăхмалла.



Атлантăра никам та

Ни тротуарсем çинче,

Ни сĕтел сунтăхĕнче

Çывăрма пултараймасть.



Кăнтăр Каролинăра

Тĕрлĕ çурт-йĕр хуçисен

Пушар тухиччен малтан

Çивиттине сӳтмелле.



Оклахомăри саккун

Кирек ăçти шыв-шурта

Пулăсене эрехпе

Хăналама пач чарать.



Лос-Анжелесри çынсен

Урамра, кантурсенче

Хĕвел çаврăнăш çиме

Ним чухлĕ те юрамасть.



Алабама штатĕнче

Каçхи хунар çутипе

Лĕпĕшсене тытакан

Саккунпа явап тытать.

  